
INTERNASIONAAL 

Mielies 

 Die weeklikse VSA etanol produksie vir die week 27 Oktober geeindig, is op 1.052 miljoen 

vate/dag gerapporteer.  

 

 Die VSA weeklikse stroop proses het aangedui dat 81% reeds gestroop is, teenoor die 5 jaar 

gemid van 77%. 

 

 Die VSA mielie uitvoer inspeksies vir die week 02 Nov geeindig het op 535 191 ton uitgekom. 

Dit was in lyn met die markverwagting, wat tussen 400 000 ton en 600 000 ton gewissel het. 

Mexiko was die nr. 1 bestemming met ongeveer 459 000 ton. 

 

 

 

 Brasilië se Anec verwag dat die land se mielie uitvoere in Oktober 327.5 miljoen skepels 

bereik het.  

 

 FranceAgriMer het berig dat die land se 2023 mielie oes nou 90% gestroop is tot en met 30 

Oktober teenoor 85% die vorige week. Die oes se goed/uitstekende toestand was 83% teen 

die einde van Oktober.  

Soja 

 Die VSA weeklikse stroop proses het aangedui dat 91% reeds gestroop is, teenoor die 5 jaar 

gemid van 86%. 

 

 Die VSA sojaboon uitvoer inspeksies vir die week 02 Nov geeindig het op 2.085 miljoen ton 

uitgekom. Dit was in lyn met die markverwagting, wat tussen 1.75 miljoen ton en 2.35 

miljoen ton gewissel het. China was die nr. 1 bestemming met ongeveer 1.55 miljoen ton. 

 

 
 

 Brasilië se 2023/24 sojaboon aanplantings loop teen die stadigste pas in drie jaar volgens 

AgRural. Die aanplantings staan op 51% van die verwagte oppervlakte teen verlede 



Donderdag, 11% meer as die vorige week. AgRural het aangedui dat droë weer in die top 

produserende staat Mato Grosso tot die oor plant van sommige lande kan veroorsaak. 

Intussen teister oorstromings die suidelike produksie staat Parana. 

 

 Brasilië se Anec skat dat die land se sojaboon uitvoere in Oktober 219 miljoen skepels bereik 

het, effens laer as verlede week se skatting. Anec verwag ook dat die Brasiliaanse sojameel 

uitvoere 1.69 miljoen ton bereik het.  

 

 Daar word verwag dat die Sjinese se vierde kwartaal sojaboon invoere sterk sal in kom, wat 

kumulatiewe verkope van 3,858 miljard skepels in 2023 kan wees. Dit sal 'n 15% toename 

jaar-op-jaar wees indien dit gerealiseer. Na verwagting sal ongeveer 45% van die invoere vir 

die vierde kwartaal vanaf Brasilië wees, met die VSA wat ook as 'n belangrike verskaffer 

gesien word. Die perse verkies gewoonlik Brasiliaanse graan as gevolg van beter soja olie en 

sojameel kwaliteit volgens een handelaar.  

Koring 

 

 Die VSA weeklikse winter koring aanplantings is 90% voltooi, teenoor die 5 jaar gemid van 

89%. Die goed/uitstekend is 50% (Verlede week was 47%).  

 

 Die VSA koring uitvoer inspeksies vir die week 02 Nov geeindig het op 71 608 ton uitgekom. 

Dit was laer as die markverwagting wat tussen 175 000 ton en 400 000 ton gewissel het. 

Mexiko was die top bestemming, met ongeveer 48 900 ton.  
 

 

 

 Argentinië se Buenos Aires graanbeurs het sy raming vir die land se 2023/24 koring 

produksie met 5% verlaag tot 565,9 miljoen skepels agv ongunstige weer. Argentinië is een 

van die Suidelike Halfrond se voorste koring uitvoerders, maar produksie kan verder deur El 

Niño toestande belemmer word.  

 

 Frankryk se 2023/24 sagte koring aanplantings is op vanaf 55% voltooi 'n week gelede tot 

62% tot en met 30 Oktober volgens FranceAgriMer.  

 

 Oekraïne se totale graan uitvoere gedurende die 2023/24 bemarkingsjaar is aansienlik laer 

teenoor verlede jaar se pas tot dusver volgens die jongste data van die land se landbou 

ministerie. Dit sluit koring verkope van 180 miljoen skepels in en 161.4 miljoen skepels 

mielie verkope.  

 



 Die Russiese konsultasie maatskappy Sovecon skat die land se 2023/24 koring uitvoere 

effens laer op 1.793 miljard skepels. 

 

 Russiese amptenare het verlede week aangedui dat die land later vanjaar 'n bykomende 7,3 

miljoen skepels koring aan ses Afrika lande sal skenk. In samewerking met die VN se Wêreld 

voedsel program het Rusland reeds vroeër in 2023 voedsel en kunsmis na Afrika gestuur.  

 

 Rusland se ministerie van landbou stel 'n verbod voor van ses maande op die uitvoer van 

durum koring weens lae plaaslike voorrade en hoë voedsel inflasie. Die voorgestelde verbod 

sal vanaf 1 Desember tot einde Mei volgende jaar duur as dit geïmplementeer word. Rusland 

het tot dusver in die huidige bemarkingsjaar sowat 14,7 miljoen skepels durum uitgevoer, 

hoofsaaklik na Italië, Turkye en Tunisië.  

